Okwukwo izi

Ele Hiburu _
Nhne ghasiri gkwukwo iz1 ka

Okwukwo izi Ele Hiburu bu ke be gbhaznennu ele
Karaisi ele be neemegidne, ele zi nu ogwnu nu be
jaaghasa okwnata mkpoma nu Karaisi. Nye gharu
okwukwo ka naakanu be nu Jizosi Karaisi bu ezi
oyiyi Chiokike n'iwhuru a. O neegesi nhne ka, ke
mbom, Jizosi bu Nnwo Chiokike ke zi gkwnukokwnu,
nye muhiaru obno nsni hite n'awhnuwhnu o
gawheru. Lele Nnwo Chiokike, Jizgsi kakwo
kpakara ele owhnurninya ke Tesitamenti Qknani,
ma ele enine izi, ma Mozizi n'iwhuru a. Ke ebo,
Chiokike karu nu Jizosi bu nye ariohna, nye gbula
ke kweru nu ya, jeenwehia 9znohia nu mmehie.

Nye gbaru okwukwo izi ka kwuru oka gbasiri
ele dikne ke ogkwnata ovu, ele gwuzoru kwem
du n'enwu. Be lekwasiri Jizosi anya, nu ruwhnu
awhnuwhnu nu gokpagbu be kpagburu be. O jiri odo
aka nu nsni nu ezni mesni okwukwo izi a.
Nhne zi n'gkwukwo izi ka

Karaisi bu oyiyi Chiokike zuru ozu (1:1-3)

Karaisi kakwo ele enine izi (1:4---2:18)

Karaisi kakwo Mozizi nu Josua (3:1---4:13)

Karaisi bu nye risi ariohna kakwo (4:14---7:28)

Ogba-njo-ehni Karaisi kakwo (8:1---9:22)

Ariohna Karaisi kakwo (9:23---10:39)

Qkwnata mkpoma bu risi nhne (11:1---12:29)

Mee nhne jooso Chiokike n'onu (13:1-17)

Okpukpe nu oka ipne-aznu (13:18-25)

Nnwo a kakwo

ele owhnurninya

1 N'ige wheru ewhe, Chiokike kwunnu ele nda
ai oknani Qka agida ige hite n'onu ele gwhnurninya
n'apna zi ichne ichne. 2 Kovu Kitna, n'gbochi ipne-
aznu ka, o kwunnu ai gka hite n'gnu Nnwo a Jizosi,
bu nye o hohiaru ma ¢ buyru nye jeeri kpakara
mkpe, nye o hiri n'aka a kpu gwa. 3 O nwernu
igwugwu Nda a. Nnwo wam bu nhne Nda a
bu. O jiikwu-onu a ke nwernu iknernema jigidne
kpakara nhne. O jiri aka a snusnama mmehie owa.
Nga o mekworu ka, o daziri eli n'akarikwnunga
Chiokike n'oligwe, nye kakwo kpakara nhne n'olu.

Nnwo Chiokike kakwo
ele enineizi o
4Nnwo wam kakwo ele enine izilele kpa rewhna

a “Nnwo,” ke Chiokike nyernu a kakwo rewhna be.
S Kwnornu nu 0 za enine izi obula ke Chiokike
kannu,
“Jibu Nnwo m.
M gholam Ndaitna.”
Mobu, 0 zi masi enine izi ke Chiokike kannuy,
“M jooburunu i Nda,
1jooburu Nnwo m.”
6 Nga Chiokike neeziya Nnwo a nu rime Qwa, Q
kaa,
“Kpakara ele enine izi Chiokike kponu a risi eli.”
7Ka bu nhne Chiokike kwuru ghasiri ele enine
izi,
“Chiokike mernu ele enine izi a lele ruwhere,
ele izi a lele bekwnu neerne erne.”
8 Kovu nhne ghasiri Nnwo wam, Chiokike karu,
“Chiokike, ngadna eze ijaazi tim tom,

Mkpara eli-eze i bu ikpe zi snam.
9T whnurnu nhne oma n'anya, sno nhne gjo irno,

kam kpayary, Chiokike, bu Chiokike i teru i

mono OVUu 0so Nn'onu,
bita i nu hne kakwo kpakara ele ibne i.”
10Q kaa,

“JiJihova, i turu nty-eli gwa hite nu mbom.

Ijiaka ilawuru kpu oligwe.
11 Kpakara be joowhu, kovu i jaazi okwnukokwnu.

Be jaaka buka lele iwo.
12T jaapiakota be lele iwo olu,

be jaagbanwo be lele ikpe,
kovuizikpaizinyu mbom,

onu Qgwnugwnu awha i jéebi ebi.”

13 Q z4 enine izi obula ke Chiokike kanny,

“Daziri eli n'akarikwnunga m

tem du nga me jaabita ele irno i
lele nhne i jootukwasi Qchi i lawuyru.”
14Ele enine izi, kpakara be buo ele o ziyaru o yinu
ele jeekehia gznohia aka sa?

2

Okne 0znohia wam

1 Kam kpayaruy, a jigidne ezi gka wam a nurnu
aka rikne, ¢ zi be vume ai lele kpa mini noovume
ogbo. 20 buru nu ikwu-gnu ele enine izi kwuru
gwuzosiri rikne, kpakara mmehie nu risi rikne
nahiaru ggwo ernu awhnuwhnu kwesiri be, 3 ndaa
kpa a jaagbanahoru, 0 buru nu a lewhuru okne
oznohia hna kpa anya? O bu ke Nyenwe ai
n'iwhuru a beru 0sno zni, ele nurnu a kannu ai nu
0 bu ezi gka. 4 Chiokike gbannu be akebne hite nu

ernu elekema zi ichne ichne ke rikne, nu ernu ndu-
ehni, nu ernu rikne zi ichne ichne. O gba masiri
akebnengaonyernuele badnu nkesi ke Enine Nso
lele kpa ¢ masiri a.

Jizosi nu lele rumu nne a

5 Berere kwno, Chiokike bitage ele enine izi ele
jaachi owa ke jaava, bu owa ke a nookwu oka a.
6 Kovu be kwuru n'otu hnenum n'okwukwo nso,
“Kini bu nhne badnu etekne bu, ke i naari Qriri

ghasiri a,
nu nnwo ke badnu ke i neelekota a?
7Imernu a o hietu eli mati karu ele enine izi.
I jiri igwugwu nu oson'anya kpusi a nu risi lele
okpu-eze.
81 mernu a nye risi kpakara nhne.”
Ka neegesi nu 0 za nhne 0 sigbasiri ¢ bita nu mkpu-
ruru Qchi a. KovuKkitna, a whnuge nu kpakara nhne
ka zi nu mkpururu ochi a. 2 Kovu a whnurnu Jizosi,
nye o mernu hietu eli mati karuy ele enine izi. O jiri
igwugwu nu gson'anya kpusi a nurisilele okpu-eze
kwnornu nu ¢ nwurnu enwu. Hite n'oru Chiokike,
o raturu enwu riro kwnornu kpakara badnu.

10 Chiokike nwe kpakara nhne, ya ke masiri
kpakara nhne hite n'iknernema a. O mernu
nhne kwesiri nga o mernu Jizosi zu ozu hite
n'awhnuwhnu, ma ¢ znghia agida rumu Chiokike,
mee be snornu a Kkehia igwe n'igwugwu a.
11 Kwnornu nu nye bitaru be nso nu ele be bitaru
nso bu otu gro. Kam kpayary, o sukwu be rumu
nda a za nootu a iwhnerne. 12 Q karuy,

“M jookwupiya rewhna i n'esilawuru rymu nda m,
m jaaznarni i n'esilawuru ggbako Chiokike.”

13 Berere kwno,
“M jootukwasi a ovu,”
o kwu kwno,
“Le me nu rumu Chiokike nyernu m.”

14 Lele ruymu o sukwuru vugwu ang-ehni nu
Ovnarna, Jizgsi ghoru badnu ke vugwu ang-ehni
nu ovnarna ke nwernu rikne nwu enwu, ma hite
n'‘enwu a, 0 meghu nye wam bu Ekwensu ke
nwernu rikne enwu, 15 ma o dohia ele zi n'ohi
kpakara budnu be n'ogwnu enwu. 16 Kwnornu
n'ezi, Jizosi vage o yinu ele enine izi aka, kovu
rumu avnurnu Ebereham. 17 Kam kpayary, o zi
mKkpa Jizosi nu lele rumu nda a nu apna gbula, ma
0 buru nye risi ariohna ke nwernu mkpoma obirizi
kwesiri okwnata ovu nu ruwhnu Chiokike, 0 buru
masi nye mernu badnuy nu Chiokike ziri n'udno
hite nu ggbaru mmehie. 18 Kwnornu nu o taru
awhnuwhnu nga be rnarnu a Qrnurna, 0 nwernu
rikne yisinu ele be naarna ornurna aka.

3

Jizosi kakwo Mozizi

1 Kam kpayary, rumu nda m, ele zi nso, ele
vu osukwu ikwu oligwe, anu ri griri nhne ghasiri
Jizosi, nye izi, nu nye risi ariohna ke gkwnata ovu al.
2 0 bu nye kwesiri gkwnata ovu nyee nye hohiaru
a, lele kpa Mozizi buri nye be tukwasiri ovu nu
kpakara ernu a n'gro Chiokike. 3 Jizgsi kwesiri o
nwe igwugwu ke kakwo igwugwu Mozizi lele kpa
nye wuru gro nwernu igwugwu karu oro o wuru.
4 Kwnornu nu kpakara gro nwernu nye wuru a,
kovu Chiokike wuru kpakara nhne. 5 Mozizi, lele
nnwo izi be kwesiri o tukwasi ovunu kpakara oro a,

gbary akebne nhne be jookwu nu ruwhnu. 6 Kovu
Karaisi kwesiri okwnata ovu lele nnwo n'oro Nda
a. A bu ogro a, 0 buru a bita mkpoma siri rikne ai,
gwuzosi masi rikne nu nhne a neele anya a.

Ozukwa inwe ke rumu
Chiokike _
7Lele kpa Enine Nso karuy,

“Tna, 0 buru nu anu nurnu nkoli a,
8 anu mée ovu anu sirikne,
lele kpa ele Izireli mernu nga be gwuzogidnernu
Chiokike,
ige ornurna n'eli-ikpa.
9Nga ele nda anu oknani kparu m iru, kpahia m,
be whnurnu ernu m nri awha eno.
10 Ovu weru m ehni kwnornu ebiri kam,
m kaa, ‘Mkpoma be noowhu apna,
be kwége 0 bitaiwu m.’
11 Kam kpayary, m ji m ovu owe ehni du risi, kaa,
‘Be jaabna hne me jeenye be ozukwa inwe.” ”
12 Rumu nda m, anya du anu eli, 0 za nye Qbula
n'esilawyru anu ke jeenwe ovu mmehie ke kwé
ekwe ke jeeme a 0 whoga nu hne Chiokike ke
zi budnu zi. 13 Kovu any kwnagidne ibne anu
hnebuko obochi be kwuru “Tna.” O za nye kwe
aghigho ke mmehie mee ovu a si rikne megidne
Chiokike. 14 Kwnornu nu ¢ buru a jidne okwnata
mkpoma a nwernu nu mbom du okwukwo, ai
nu Karaisi jeekeko nhne. 15 Lele kpa be gbaru
n'okwukwo nso,
“Tna, 0 bu nu anu nurnu nkoli a,
anu méko ovu anu si rikne
lele kpa ele Izireli mernu nga be gwuzogidnernu
Chiokike.”



Ele Hiburu 3:16 vii Ele Hiburu 4:7

16 Ndaa ele nurnu nkoli Chiokike mee risi rikne?
O buo ele Mozizi hiri n'eli Ijipiti duhia sa? 17 Ndaa
ele Chiokike wesanu ovu ehni nri awha eno? O
buo ele mehieru, bu ele iznu be dnarnu n'eli-ikpa?
18 Ndaa ele Chiokike duru risi nu be jdabna nu hne
0 jeenye be ozukwa inwe? O buo ele bndge nsni?
19 A whnurnu nu be bnéage hne o jeenye be ozukwa
inwe kwnornu nu ékwe ekwe be.

4

1 Chiokike kweru ai mkwna ¢ bna n'ozukwa
inwe a, mkwna wam noogwuzo kwem, anu ngwa
ma a ty ogwnu, 0 zi otu nyenum n'esilawyru anu
ba adna nu 0 bna nu rime a. 2 Kwnornu nu be
znirni aj izi gma lele kpa be znirni be. Kovu izi
be znirni be bnagene be nyu nhne, kwnornu nu ele
nurnu a jile gkwnata ovu naahoru a. 3 Kitna ai ele
kweru bnarnu n'ozukwa inwe a lele kpa Chiokike
kwuru,

“M ji m ovu owe ehni du risi,

be jdabna hne me jeenye be ozukwa inwe.”
O kwuru ka, ¢ bu n'ezi nu ernu wam kwolem kpa
0 turu ntu-eli owa. 4 O kwuru gka gbasiri gbochi
ke esau n'otu hnanum, “Chiokike zukwaru inwe
n'gbochi ke esau nu kpakara ernu a.” 5 Nu hnam
kwno, 0 kaa, “Be jdabna n'ozukwa inwe m.”

6 A whnurnu nu ozukwa inwe zinu ele ke
Chiokike. Kovu, ele nurnu izi oma wam nu mbom
bnage n'ozukwa inwe wam kwnornu n'dkwe ekwe
be. 7 Chiokike bitaru gbochi berere ele badnu ji
naabna n'ozukwa inwe a, kwu a “Tna.” Nga agida
awha whemernu, o hi n'onu Devidi kwu lele kpa o
kwuru nu mbom,



Ele Hiburu 4:8 viii Ele Hiburu 4:16

“Tna, 0 buru nu anu nurnu nkoli a,
anu mée ovu anu sirikne.”

8 Kwnornu nu 0 buru nu Josuya duru be bna
n'ozukwa inwe, Chiokike b6 kwule oka ghasiri
obochi ozukwa inwe berere. 9 Ka neegesi nu
ozukwa inwe berere zinu rumu Chiokike lele
kpa Chiokike zukwaru inwe kpa o kekworu gwa
n'gbochi ke esau. 10 Nye gbula ke bnarnu n'ozukwa
inwe ke Chiokike, noozukwa inwe nu kpakara
ernu a lele kpa Chiokike zukwaru inwe n'ernu a.
11 A yisi ehni ma a bnazne n'ozukwa inwe a, 0 zi
nye gbula ba adna kwnornu nu 6kwe ekwe lele kpa
rumu Izireli dnarnu.

12 Tkwu-onu Chiokike zi budnu noornusi ernu
rikne. O zi buko kakwo ama-ggwnu ruwhnu
lawuru. O ngodubna, neekewa mKkpuru ovu nu
enine, ma okpukpu nu gmio. O ngQotupiya echiche
ovunu agwa ke badnu. 130 zd nhne be keru eke ke
tugwaru otugwa n'anya Chiokike, kpakara nhne
gbe anya n'anya nye wam a jaasa ajiji ghasiri ehni
ai.

Jizosi bu nye risi ariohna

14 Hne a nwernu nye risi ariohna hna ezi kpa,
nye beru gsno zne nu ruwhnu Chiokike n'oligwe,
Jizosi Karaisi Nnwo Chiokike, a jidnesi okwuhia ke
otukwasi ovu ai aka rikne. 15 Kwnornu nu a nwée
nye risi ariohna ke nhne gbasiri ai za neemetu
n'ovu, kgvu a nwernu nye risi ariohna nye be kparu
iru n'apna obula lele ai, kovu 0 méne mmehie.
16 Ngwa ma a gweru ovu siri rikne vadu ngadna
oru ke Chiokike ma a nahia obirizi nu oru jeeyinu
ai aka n'ige mkpa.

)

1 Nye risi ariohna gbula bu nye be hohiaru
n'esilawuru ele badnu, be bita aichne ma o dnasni
anya badnu nu ruwhnu Chiokike, naakwanu be
ariohna nu nkesi kwnornu mmehie. 2 O nwernu
rikne gweru ovu gma mesno ele nwée rikne nu ele
mda nhne n'apna gbula, kwnornu nu ya n'iwhuru
a za rikne. 3 Kam kpayary, o0 naakwa ariohna
kwnornu mmehie ke a, nu ke ele berere. 4Q za nye
gweru igwugwu o chni ehni a nye risi ariohna, kgvu
nye Chiokike sukwuru lele kpa o sukwuru Eroni.
> Kpam masi, Karaisi nyége ehni a igwugwu ke nye
risi ariohna. Kgvu Chiokike kwuru nhne ghasiri a,
“Ji bu Nnwo m,

M gholam Ndaitna.”
6 Chiokike kwu kwno nu hne berere,
“I bu nye ariohna gkwnukokwnu,
n'ahiri ke Mekizedeki.”

7Nga Karaisi zi budnu n'owa, o ji okne ekwna nu
anya-mini rio aririo a n'okpukpe nyee Chiokike,
bu nye nwernu rikne ¢ dohia a n'enwu. Q nurnu
okpukpe a, kwnornu nu o gwednarnu ehni a eli.
8 0 bu n'ezi nu Jizosi bu Nnwo Chiokike, kovu,
0 muhiaru obno nsni hite n'awhnuwhnu o taru.
9 Nga be mernu a ¢ ziri snam, 0 ghoru nye risi
0znohia gkwnukokwnu ke kpakara ele joobno nsni.
10 Chiokike mernu a ¢ buru nye risi ariohna n'ahiri
Mekizedeki.

Odnahala aznu
11 A nwernu agida nhne a jookwu ghasiri Karaisi
nye risi ariohna n'ahiri Mekizedeki, kovu a jookwu a
kwnornu nu anu jéenwe rikne ghohia be. 12 Kitna,

anu kwesiri ¢ buru ele jeezni nhne, kovu 0 zi koriri
mkpa be neezni anu nhne mbom ke ikwu-gnu
Chiokike. O buru nu mini-rema bu nhne anu zi
koriri ngonwo, 0 bulo wiri siri rikne. 13 Kwnornu nu
nye obula ke ngonwo mini-remabu watakiri, o nwée
rikne mahia nhne oma nu nhne bio oma. 14 Wiri
siri rikne bu ke ele soru oso, bu ele be znurnu 0
mahianhne zjichne ny hne nhne gma ny nhne gjo
Zl.

6

1Ngwa ma a zne ruwhnu, a sigbasi iznizni mbom
ke Karaisi zne nu ozu ozu, a zoma 0 tu ntu-eli
otuhnasna nu mmehie berere hite n'ome nhne ke
neegweya enwu, kweru nu Chiokike. 2 Ka bu
iznizni ke owu mini nu ke obniakwasi aka nu risi,
nu ke ohi n'enwu lizg, nu ke ikpe zi gkwnukokwnu.
3 Chiokike kwe, a jeeme nhne ka. 4 O bu nhne
kwé omume nu ele mahiaru iwhne ke Chiokike
dnahnala, jeehiehna, bu ele raturu nkesi oligwe
riro, bu ele kehiaru igwe nu rime Enine Nso. 5 Ele
ka bu ke raturu nhne oma ke ikwu-onu Chiokike
riro ya nu iknernema ke gowa ke jaava, 6be hinuya
dnahnala. Q bu nhne jéekwe omume o kwuhnaya
be, 0 nu lele be nookpogidne Nnwg Chiokike n'olu
ogba berere, naakpasi a iwhnerne nu ruwhnu
Ohna.

7Eli ke nwornu mini ke noozokwasi a, naamipiya
mkpuru ke bnannu ele ekwu iru, 0 nahia ngozi
Chiokike. 8 Kovu eli ke nooru igwnu nu akikara
bnage iru obula. Be joovu a onu, n'ipne-azny,
bekwnu jeerne a.

9 Kovu ele me whnurnu n'anya, 0 bu n'ezi a
nookwu kpa, a tukwasiri ovu nu nhne kakwo
mma gbasiri anuy, bu ngozi ke 9znohia nyu mmehie.
10 Chiokike z4 neeme nhne gjo. O jéechezu ernu
anuyanuowhnun'anya anu gesirirewhna a, zi Koriri
neegesi hne ele ke Chiokike zi. 11 A noopio ma nye
obula mee koriri kpam du okwukwo, ma olile anya
anu ziri kwem. 12 A piole anu buyru ele ime-mgwuy,
kovu anu nu lele ele kweru ekwe nwe masi ndidi
tem du 0 nahia mkwna Chiokike kweru.

Mkwna Chiokike zi kwem

13 Nga Chiokike kweru Ebereham mkwna, o jiri
ehni a du risi kwnornu nu 0 za nye berere kakwo
a. 140 kaa, “N'ezi gka, m joogozi i, nyee i gbuba
masi.” 15 Ebereham jiri ogologo nkasi ovu nwehia
mkwna wam Chiokike kweru a.

16 Ele badny neeji nye kakwo be du risi, neemesi
okabe rikne, kam byuru mbimambi gka nu gdogbuta.
17 Chiokike, ma o gesi ele jeekehia mkwna, nu
0 jdagbanwo mkwna wam, jiri rewhna a du risi.
18 Chiokike nyernu ai mkwna anu ¢ durisi a, nhne
lawuyru ka ghanwo aghanwo kwnornu nu Chiokike
jdagha aghalaghala, ai ele ghaznernu jigidne olile
anya ke zi nu ruwhnu ai aka o zi inwe gwu ai.
19 A nwernu olile anya ka lele nkno ke mkpuru
ovy, ke zi jii nu kwem, ke dubnarnu ai n'aznu ikpe
obnosni nu rime hne zi nso, 20 hne Jizgsi beru ai
osno bnazne, buru nye risi ariohna gkwnukokwnu
n'ahiri Mekizedeki.

7

Mekizedeki, nye ariohna

1 Mekizedeki ka bu eze Salem, nye ariohna ke

Chiokike ke Kakwo Nhne Dum Olu. O zuteru
Ebereham nga o hiri ogwnu ke o ghuru ele eze

neehiehna, ¢ gozi Ebereham. 2 Ebereham nyee
a otu nga nu nri nga kpakara nhne o gweyaru.
Rewhna a ke mbom bu “Eze Ome Mma,” ke ebo bu
“Eze Salem,” ke bu “Eze Udno.” 3 Q za otnutnu
ghaka gbasiri nda a mgbu nne a, mgbu avnurnu a,
Omumu a, mobu enwu a, lele Nnwo Chiokike, o0 bu
nye ariohna okwnukokwnu.

4Le nye kwu ka, ke nda ai Ebereham nyegaru a
otunga nu nringa kpakara nhne ¢ luhiaru n'ogwnu.
5N'ezi gka, iwu karu rumu Livai ele ariohna nahoru
rumu nda be otu nga nu nri nga. O bu n'ezi nu
be bu rumu Ebereham. ¢ Kovu Mekizedeki hige nu
avnurnu Livai, kovu 0 nahoru Ebereham otu nga
nu nri nga, gozi masi nye wam nahiaru mkwna
Chiokike. 7 N'ezi, nye wam ke goziri kakwo nye
wam 0 goziri. 8 Hna, badnu etekne ke joonwu onwu
nanarnu otu nga nu nri nga. Kovu hne berere,
Mekizedeki nye be gbaru akebne nu ¢ jaazi tem
nanarny otu nga nu nri nga. 9 A jaakaa nu nga
Ebereham kwuru otu nga nu nri nga, nu Livai nye
nanahoru otu nga nu nri nga kwuru ke a masi nu
rime Ebereham, 10 kwnornu nu Livai zi nu ruwho
Ebereham nda a nga Mekizedeki zuteru Ebereham.

Jizosi bu nye ariohna
lele Mekizedeki

11 Be nyernu ele Izireli iwu hite n'ele ariohna
Livai. O buru nu iwu ke mernu rumu Livai buru
ele ariohna mernu badnu zu ozu, 0 z4& mkpa nu
nye ariohna berere jaava n'ahiri Mekizedeki, buo
n'ahiri Eroni. 12 Kwnornu nu kpa be ghanwornu

ele ariohna, kpam masi bu kpa be jiri ghanwo
iwu kam. 13 Nye a nookwu oka bu Nyenwe ai,
nye hiri n'avnurnu berere, 0 za nye gbula ke hiri
n'avnurnu kam bu nye gkwa ariohna. 14 A magwu
nu Nyenwe ai hiri nyu avnurnu Juda whuya, bu ele
Mozizi kwuige nhne gkwa ariohna ghasiri be.

15 Ka dnornu ai anya nkari nkari, kwnornu nu
nye ariohna berere whuyaru lele Mekizedeki. 16 Q
buo nye ariohna hite n'iwu ke osnusno omumu ke
badnuy, kovu ¢ bu nye ariohna hite ny iknernema
budnu ke kwé okwo. 17 Kwnornu nu okwukwo nso
karu kpa,

“I bu nye ariohna gkwnukokwnu,
n'ahiri Mekizedeki.”

18 Be sigbasiri iwu gknani kwnornu nu o za rikne,
0 bnége iru gbula, 19 kwnornu nu ¢ za nhne ke iwu
mernu ozu ozu. Kovu a nwernu olile anya ke ka
mma ke a jeeji vadu Chiokike ndundu. 20 Chiokike
duru risi ghasiri a, ele berere buru ele ariohna hne
be duge risi. 21 Jizgsi bu nye ariohna Chiokike
dunnu risi, kwu masi nhne gbasiri a,

“Jihova duru risi,
0 jaalahna aznuy,
‘T bu nye ariohna gkwnukokwnu.” ”

22 Kwnornu 0du risi ka, Jizosi bu mbimambi ke
0gba-njo-ehni ke kakwo mma.

23 Ele ariohna wam zi agida kwnornu nu
be nwurnu onwu ke mernu be nwée rikne
dazigidne lele ele ariohna. 24 Kovu Jizosi zi budnu
okwnukokwnu, ernu ke nye ariohna a za naaghanwo
aghanwo. 25 Kam kpayary, o nwernu rikne ¢
znohia kpam kpam bu ele hiri n'aka a vakwnusi

Chiokike, kwnornu nu 0 zi budnu gkwnukokwnu
noorionu be aririo nu ruwhnu Chiokike.

26 A nwernu nye risi ariohna nu kpa, nye zi nso,
nwée ntubo, nye mmehie zila nurime, nye ziichne
hne ele badnu ele mmehie zi, nye be gwelizoru olu
kakwo kpakara oligwe. 27 Jizosi nuna lele ele risi
ariohna ele berere, 0 za naakwa ariohna kpakara
obochi kwnornu mmehie ke a nu ke ele Izirel.
Kovu 90 kwarnu otu ariohna kpoi ke zuru ohna nga
0 gweru ehni a kwa ariohna. 28 Kwnornu nu iwu
mernu ele badnu ele zuge ozu ele risi ariohna,
kovu ikwu-onu wam Chiokike jiri du risi ke sno
iwu wam n'azny mernu Nnwo wam nye zuru ozu
okwnukokwnu.

8

Jizosi bu nye risi
0gba-njo-ehni ikne

1Ka bu risi kpakara nhne a nookwu, a nwernu
nye risi ariohna nu kpa, nye dazi n'akarikwnunga
ngadna eze Chiokike n'oligwe. 2 Nye ariohna nu
kpa zi ngornu ernu nye ariohna ny Hne Kakwo Nso
n'oligwe, bu ezi Oro-Eka Nso ke Nyenwe ai wuru, 0
bula badnu. 3Nyerisi ariohna gbula jaakwa ariohna
nu nkesi nu ruwhnu Chiokike, ¢ zi mkpa nu nye
ka jeenweriri nhne o jeeji kwa ariohna. 4 Q buru
nu 0 zi n'owa, ¢ joobu nye ariohna ria ria, kwnornu
nu agida ele ariohna zi ele naakwa ariohna lele kpa
Iwu Mozizi kwuru. 5 Be neezne izi n'Oro Nso ke
nhne atu lele ke zi n'oligwe. Lele kpa Chiokike
kannu Mozizi nga o noowu Qro-Eka Nso, “Whnu
nu 1 mernu kpakara nhne lele kpa be gesiri i be
n'olu rugwu.” 6 Kovu ernu gkwa ariohna ke Jizosi



Ele Hiburu 8:7 b:4%4 Ele Hiburu 8:13

kakpa ke ele rnurnu ernu nu mkpururu iwu gknani.
Ogba-njo-ehni ke ¢ gharu n'esilawuru Chiokike nu
ele badnu kakwo mma, kwnornu nu o gwuzogwu
n'olu mkwna ke kakwo mma.
7Q buru nu ogba-njo-ehni ke mbom zuru ozu,

mkpa ke ebo be znéne akpa ai. 8 Kovu Chiokike
whnurnu nu ele badnu zuge ozu, o kaa,
“Obochi vawa, bu nhne Jihova kwuru,

nga me nu Qro Izireli nu oro Juda,

jaagba njo-ehni ikne.
90 jéonu lele njo-ehni,

me nu ele nda be gbaruy,
n'gbochi me jiri be n'aka m

dohia be n'eli [jipiti,
be kwnatala ovu nu njo-ehni wam me nu be gharuy,

m lemernu m be anya,

bu nhne Jihova kwuru.
10Kitna, ka bu njo-ehni me nu ele Izireli jaagba

nu obochi ke jaava, bu nhne Jihova kwuru.
M jeeyisi iwu m nu rime echiche be,

m jaaghakwasi be n'olu mkpoma be,
m jooburu Chiokike be,

be jooburu ele ke m.
11Q za nye n'esilawuru be ke jeezni ibne a,

mobu kanu nwene a, ‘Mahia Jihova,’
kwnornu nu kpakara be jaamahia m,

hite nu nye zi mati du nye ezi.
12M jaagbarunu be ggahie be,

m jéechenwanya mmehie be berere.”

13 Hne o nookwu oka ogbanjo-ehni ikne,

Chiokike mernu ma ke mbom ziri gknani, nhne
obula mernu gknani joodoka 9doka, whume masi.

9

Okpenu Chiokike n'owa

1 Qgba-njo-ehni ke mbom ke Chiokike nu rumu
Izireli ghary nwernu iwu osnusno okpukpe n'gro
nso ke gwa.

2 Be wuru gro okpukpe ke mbom ke by hne zi
nso. Nu rime onu Qro ke mbom, nhne zi nu rime
a bu nhne be bita tonji nu ikpechi nu bredi ariohna
Chiokike. 3 N'aznu ikpe obnosni ke ebo bu hne be
kwu Hne Kakwo Nsg. 4 Nhne zi nu rime a bu ojo
golu ke isensi, nu Igbe Ogba-Njo-Ehni be woru golu.
Nurime ighe wam, nhne zi a bu otu ite golu mana,
nu mkpara Ergni ke waru gkwukwo nu mbadamba
akaworugwu lawuru ke be ghakwasiri iwu wam
n'olu be. 5 N'olu igbe, ele enine izi be wuru owu zi
igwugwu be kwu Cherubim ghasaru akankwu be
kpusnirni ikpechi oru. A jéenwe rikne kowa kpa be
kitna.

6 Nga be bita kworu kpakara nhne, ele ariohna
naabna nu hne zi nso kpakara gbochi ngornu ernu
be. 7 Kovu okwolem nye risi ariohna naabna nu
Hne Kakwo Nso n'aznu ikpe obnosni wam otu
mgba n'awha. O jeeji gvnarna ke o0 jeeji kpusni
mmehie ke a nu mmehie ele Izireli mernu nu 6ma
ama. 8 Enine Nso neegesi kpa Qro-Eka Nso ke
mbom nu omen'eli a gwuzo koriri, apna be jeeji
naabnanurime Hne Kakwo Nso mesnirni emesni.
9Ka bu nhne neegesi n'ige ka, nu nkesi nu ariohna
be jiri kwanu Chiokike ariohna jéenwe rikne mee
ele neegweya nkesi ariohna zu ozu. 10 Ka bu
wiri nu manya nu mmemem ke gsnusna, kpakara

omen'eli ele ka bu nhne anya ngowhnu joogwuzo
tem du ige Chiokike jaaghbanwo be.

Ovnarna Karaisi

11 Kovu Karaisi varu lele nye risi ariohna nhne ke
ka mma ke zi hna, Qro-Eka Nso ke 0 ngornu ernu nu
rime a kakpa, zu masi ozu. Q buo ke be jiri aka
wu, 0 buo ke be keru eke n'owa ka. 12 Nga Karaisi
bnaznernu nu rime Hne Kakwo Nso, 0 bnarnu
otu mgba kpoi. O jile gvnarna owu mobu ke nnwo
ehni kwa ariohna, kgvu 0 ji gvnarna ke a gbahia
kpakara ai gkwnukokwnu. 13 Qvnarna owu nu ehni
nu nnwo ehni nu retnu ke be wekwasiri ele zila
richna mernu be ziri richna n'olu ehni. 14 Q ko buru
ovnarna Karaisi, nye hiri n'Enine Nso gkwnukokwnu
gweru ehni a kwa ariohna nwée oru nu ruwhnu
Chiokike, joosnusnama akoniche ai whoga n'ernu
ojo ke jaakpaya enwu, ma a kpenu Chiokike ke zi
budnu.

15 Kam kpayaruy, Karaisi jiri buru nye agbata
ke ogba-njo-ehni ikne, ma ele Chiokike sukwuru
nwehia mkwna o kehianhne kw6 okwo. Kwnornu
nu 0 nwurnu enwu ma 0 zi kpa o ghahia be nu rime
awhnuwhnu ke mmehie be mernu ny mkpururu
0gba-njo-ehni ke mbom.

16 Hne iwu oke mkpe zi, be jeegesiri nu nye wam
gharu a nwyrnu onwu. 17 Kwnornu nu iwu oke
mkpe bu nhne etekne hne nye gbaru a zi budnu,
kovugjaabnan'ernunganye gharu a nwurnu enwu.
18 Ka bu nhne kpayaru nu ggba-njo-ehni ke mbom
jiri owusi Qvnarna gwuzosiri rikne. 19 Kwnornu
nu nga Mozizi kannu ele Izireli kpakara nhne
iwu wam kwuru, o gweru Qvnarna nnwQ ehni



Ele Hiburu 9:20 Xviii Ele Hiburu 9:28

gwagidne a mini, gweru hisopu nu wuulu ihie
whesi n'okwukwo iwu wam nu kpakara ele badnu.
20 0 kaa, “Anu bno nsni, ka bu gvnarna ogba-
njo-ehni ke anu nu Chiokike gbary, anu bita a.”
21 Kpam masi, o whesiri Oro-Eka NsQ Qvnarna nu
kpakara agbugba nu nhne be ji zne izi. 22N'ezi Qka,
0 gwnarnu mati gvnarna mee kpakara nhne ziri
snam n'iwu, kwnornu nu hne be wusage gvnarna,
ogbaru mmehie zila.

Ariohna Karaisi
noovume mmehie

23 Kam kpayary, Oro-Eka Nso ke owa ka nu
kpakara nhne zi nu rime a, bu oyiyi nhne zi
n'oligwe, bu nhne be jeeji gvnarna noosnu, kovu
nhne ke oligwe n'iwhuru a pioru ariohna ke kakwo
mma karu ovnarna anohia. 24 Kwnornu nu Karaisi
bnage nhne zi nso be jiri aka wu, ke bu oyiyi ke
okwnamarna nhne. Kovu 0 bnaznernu oligwe hne
0 gwuzo nu ruwhnu Chiokike nu risi ai. 25 Nye
risi ariohna ele Ju naabna Hne Kakwo Nso otu
mgba n'awha gweru gvnarna anohia. Kovu Karaisi
znége 0 ji ehni a kwa ariohna agida ige. 26 Q buru
kpam, Karaisi znernu ata awhnuwhnu agida ige
hite n'gpanizo okike gwa. Kovu 0 whuyaru otu mgha
kpoi kwnornu ai n'okwukwo ige ka, gweru ehni
a kwa ariohna ma o vume mmehie. 27 Ka bu ezi
oka, badnu joonwuriri otu mgha, omekwo, ikpe
Chiokike sno a. 28 Kpam masi, be jiri Karaisi kwa
ariohna otu mgha o vume mmehie agida ele badnuy,
0 jaava ke mgba lawuru znohia ele neele anya a
hne mmehie zjila a.

10

Karaisi kwaru ariohna
zuru ohna otu mgba

1Twu wam bu enine nhne goma ke jaava, ¢ buo
nhne wam, kam kpayary, o nwée rikne hite nu
ariohna ke be naakwa ige gbula mee ele naava o
kpo risi eli zu ozu. 2 Q buru nu ele neekpenu
Chiokike zi richna nu rime ovu, ikpe mmehie ba
mana be. Kpakara gkwa ariohna znernu okwome.
3Kovu kpakara ariohna wam bu nhne ke neechen-
wanyanu be mmehie be hite n'awha du n'awha.
4 Kwnornu nu Qvnarna ehni nu owu nwée rikne
vume mmehie.

> Kam kpayaru nga Karaisi varu n'owa, ¢ karuy,
“Ariohna nu nkesi ruwhnu gma masige i,

kovu i bitannu m ang-ehni o bnonu i nsni.
6 0Ovu z4 nooso i n'onu
kwnornu ariohna okporne bekwnu mobu
ariohna mmehie.
7M kaa, ‘Chiokike, le, m valem
0 mee nhne i pioru me mee,
lele kpa be gharu nhne gbasiri m n'okwukwo
nso.’ ”

8 Ke mbom, ¢ kary, i piole ariohna nu nkesi
ruwhnu gma, mobu ariohna gkporne bekwnu mobu
ariohna mmehie, 0 bu n'ezi nu iwu wam Kkaru
be mee kpam. 9 O kaa, “Chiokike, le, m valem
0 mee nhne i pioru me mee.” O gwemernu
nhne ke mbom ma ¢ zi kpa o gwuzote nhne ke
ebo. 10 Kwnornu nu Jizgsi Karaisi mernu nhne
Chiokike pioru o mee, ¢ snusnamarnu mmehie ai
hite n'ariohna ke o jiri ehni a kwa otu mgba ke zuru
ohna. 11 Nye gkwa ariohna gbulanoogwuzo kpakara

obochi ngornu ernu a, naakwa otu ariohna agida
ige. Kovu kpakara ariohna ka nwée rikne noovume
mmehie. 12Kovu nga nye ariohna ka kwaru ariohna
ke zi gkwnukokwnu kwnornu mmehie, o daziri eli
n'akarikwnunga Chiokike. 13 Hite n'ige wam, o
zi neese ige Chiokike jaabita ele irno a lele nhne
ogbakwasi Qchi a. 14 Hite nu otu ariohna, 0 mernu
ele zi snam hite nu mmehie zu ozu gkwnukokwnu.

15 Enine Nso naagbanu ai akebne ka hite nu
nhne o kwuru nu mbom,

16 “Ka bu njo-ehni ke me nu be jaagha,
n'obochi ke jaava, bu nhne Jihova kwuru,
m jeeyisi iwu m nu rime ovu be,
m jaagbakwasi be n'echiche be.”
170 kaa kwno berere,
“M jéechenwanya aruru-eli be,
nu mmehie be berere.”

18 Kitna, 0 gbharunnu be kpakara mmehie be,
ariohna berere za kwnornu mmehie. 19 Kam kpa-
yary, rumu nda m, a nwernu ovu siri rikne ¢
bnazne nyu Hne Kakwo Nso hite n'gvnarna Jizosi.
20 gbamannu ai apna ikne ke zi budnu hite n'ikpe
obnosni wam ke bu ang-ehni a. 21 A nwernu nye
risi ariohna ke kakwo, nye neelegidne oro Chiokike
anya. 22Ngwa ma a gweru mkpoma zirichna nu ezi
okwnata gvu, nu ovu ikpe mana vakwnusi Chiokike,
ya nu ehni be jiri mini zi richna snusnama. 23 Ngwa
ma a knetasi olile anya ke gkwnata ovu ai aka
rikne, kwnornu nu nye kweru ai mkwna jaabita
mkwna o kweru. 24 A ghali mee nhne joovulizo
owhnun'anyan'ovu ibne aj hite n'grnu ernu gma. 25 A
ghasa gogbako rumu nda n'otu lele kpa agwna ele

badnuneeme. Kovua kwnagidne ibne ai ke kakwo
kpa gbochi wam naava ndundu.

26 Q buru nu a jaazi koriri neeme mmehie hne a
nurnu ezi gka wam, 9 za ariohna berere be jaakwa
kwnornu ai. 27 Kovu nhne ke gwnarnu bu olile
anya ke tu ogwnu ke ikpe, ya nu ke okne bekwnu
ke jeerne ele neemegidne Chiokike. 28 Nye gbula
ke dnarnu Iwu Mozizi nwurnu enwu hne badnu
lawyru mobu eto ghagidnernu a akebne, be donnu
a obirizi. 29 Anu le kpa ikpe wam jaazi rikne
bu awhnuwhnu nye wam jaata bu nye lednarnu
Nnwo Chiokike anya, nye kpdge gvnarna ogba-njo-
ehni ke Chiokike nhne, ke snusnamarnu mmehie a,
nye lednarny Enine Nso ke oru anya. 30 Kwnornu
nu a magwu nye kary, “Mawa nwe mmegwnabhia,
m jeemegwnarnu.” Jihova kwuru berere, “Jihova
jeekpe ele ke a ikpe.” 31 O bu nhne tu ogwnu 0
dnabna n'aka Chiokike ke zi budnu.

32 Anu chenwanya obochi ele ke wheru ewhe
kpa anu snurnu ovu kpa iwhne Karaisi mukwasiri
any nu rime kpakara awhnuwhnu. 33 Agwna
ige anu buru ele be kpasiri iwhnerne n'ohna, ige
berere anu dasiri ele berere be neemeghu emeghu
n'ikwnu. 3¢ Anu donnu ele zi n'ikelu obirizi. Nga be
nahoru any nhne anu nwernu, ovu SOru anu n'onu
kwnornu ny any magwuy nu anyu nwernu ekwnu ke
jaazi gkwnukokwnu n'oligwe.

35 Any tuwhu ovu osi rikne any, o jeenwe gogwo
ernu zi agida. 36 Anu snuta ovu ma any nwernu
rikne mee nhne Chiokike pioru, nahia masi nhne
o kweru nu mkwna. 37 Kwnornu,

“Ige mati,
nye wam jaava bu nye jaava, o joogbu okwnu.

38 Kovu, nye mee mma ke m jeehi n'okwnata
ovu ziri budnu,
0 buru nu nye gbula lahna aznuy,
nhne ghasiri a joso m ovu n'gnu.”
39 Kovu a buo ele naalahna azny, whu etekne, a
bu ele kweru du n'gznohia mkpuru ovu.

11

Ele dikne ke okwnata ovu

1 Qkwnata ovu bu gdnabnernu nu nhne a neele
anya, nu otukwasi ovu nu nhne ke a whnuge anya
zi. 2Hite n'gkwnata ovu, ele ghaka nahiaru ruwhnu
oma n'aka Chiokike.

3 Hite n'okwnata ovu, a ghohiaru nu Chiokike jiri
ikwu-gnu a ke gwa, ke kpayary, nhne a ngowhnu
anya hi ny nhne a whnuge anya whuya.

4 Ebeli jiri gkwnata ovu kwanu Chiokike ariohna
ke ka ariohna Keni nwene a mma. Hite n'okwnata
n'ovu a, Chiokike gbaru akebne nu ¢ bu nye mee
mma kwnornu nu Chiokike nahoru nkesi a. Hite
n'okwnata n'ovu a, 9 zi koriri nookwu gka 0 bu n'ezi
nu 0 NWurnu Qnwu.

5 Hite n'okwnata ovu, Inoku nwuina onwu, kovu
Chiokike kwururu a nu budnu, be whnuna a,
kwnornu nu Chiokike kwururu a. Kovu su
Chiokike kwururu a, be gbaru akebne a nu o
mernu nhne soru Chiokike ovu n'onu. 6 Hne
okwnata ovu zila, be nwée rikne mee nhne jooso
Chiokike ovu n'onu. Kwnornu nu nye jaavak-
wnusi Chiokike jeekweriri nu Chiokike zi, nu 0 bu
nye nookwu ele noopiosi a rikne ggwo ernu.

7Hite n'gkwnata ovu, Noa turu ggbo nga Chiokike
doru a aka nu nsni nhne ke zi nu ruwhnu, 0

whnuna anya, 0 tu 9gbo o0 jiri znghia ele gro a. O
marnu Qwa ikpe, kehia ome mma hite n'gkwnata
ovu.

8 Hite n'gkwnata ovu, Ebereham bnornu nsninga

Chiokike sukwuru a zne eli ke o jeekehia nu mk-
wna, 0 whoga neezne hne ¢ mda. 9 Hite n'okwnata
ovu, o wuru n'eli Chiokike kweru a mkwna lele
nye izne. O wuru n'gro-eka, ya nu Aziki nu Jekopu,
ele ya nu be kehiaru otu mkwna wam. 10 Kwnornu
nu Ebereham neele anya eli ke nwernu ntu-eli, ke
Chiokike bu nye nka nu nye wuru a.

11 Hite n'gokwnata ovu, Sera nahiaru rikne o tu
rime nga o wheru ige, 0 bu n'ezi nu o nwée nnwo™
kwnornu o karu nu ¢ bu nye kwesiri gkwnata ovu
bu nye kweru mkwna. 12 Hite n'otu badnu ka,
Ebereham, ¢ bu n'ezi ¢ nu lele nye nwurnu onwu,
hne avnurnu a hna lele mbo ke oligwe nu lele rizna
ke zi nyu ngeri osimini hna ke nwée gnu ggwnugwnu.

13 Kpakara ele ka nwurnu nu rime gkwnata ovu.
Be ndhiage nhne Chiokike kweru mkwna, kovu
be whnurnu be hite nu hne zi ikere, gweru be,
kwuhia nu be bu ele izne nu ele neewhe ewhe
n'owa. 14 Nga ele badnu nookwu kpa, ka neegesi
nu be neele anya eli ke aka be. 15 N'ezi oka, 0 buru
nu be naari oriri ghasiri eli ke be hiri whuya, be
znernu alahna aznu. 16 Kitna, be neele anya eli ke
ka mma, eli ke oligwe. Kam kpayary, iwhnerne
z4 neeme Chiokike ma be sukwu a Chiokike be,
kwnornu nu o bitannu be otu eli.

17 Hite n'okwnata ovu, Ebereham gweru Aziki
kwa ariohna nga Chiokike kparu a iru. Nye wam

11:11 mobu hite n'gkwnata ovu, Ebereham ghoru nda, ¢ bu n'ezi
o mernu okno badnuy, Sera n'iwhuru a nwée nnwo

nahiaru mkwna wam jiri otu nnwo kpoi o nwernu
kwa ariohna. 18 Q bu n'ezi nu Chiokike karu, “Hite
nu Aziki, i jeenwe agida rumu.” 19 Ebereham
kweru nu Chiokike nwernu rikne mee Aziki hi
n'enwu lizo, n'ezi gka, 0 nahoru nnwo a lele nye hi
n'enwu lizo.

20 Hite n'okwnata ovu, Aziki goziri Jekopu nu Iso,
nookwu oka ghasiri ngozi ke zi nu ruwhnu. 21 Hite
n'okwnata ovu, Jekopu goziri rumu Josefu lawuru
nga o0 ngonwu enwu. Q dnabnernu nu mkpara a
kpo risi eli nyee Chiokike.

22 Hite n'gkwnata ovu, Josefu nga ¢ ngonwu enwu
kwuru nhne ghasiri okwnehala ke rumu Izireli
n'eli [jipiti, nyee be iwu gbasiri okpukpu a.

23 Hite n'gkwnata ovu, ele murnu Mozizi tugwaru
a enwa eto kwnornu nu ¢ bu nnwo ziichne, ogwnu
iwu eze tula be.

24 Hite n'okwnata ovu, Mozizi, nga o sopiyaru
nu badnu, kwéle be sukwu a nnwo adna Fero.
25 0 snornu rumu Chiokike ta awhnuwhnu kanu
a mma kakwo o nwe ovu gso n'onu ke mmehie
ige mati. 26 O gwnurnu nhne iwhnerne ke Karaisi
nhne zi okne onu ahia kakwo kpakara ekwnu ke
[jipiti, kwnornu nu o neele anya ggwo ernu ke zi nu
ruwhnu. 27 Hite n'gkwnata ovu, 0 sigbasiri eli Ijipiti,
0 tula ogwnu ovu owe ehni ke eze, kwnornu nu o
gwuzoru kwem lele nye whnurnu Chiokike wam
be whnu anya, anya.

28 Hite n'okwnata ovu, o miteru Iriri Qgawhe nu
Ovnarna be wesaru ma enine izi enwu wam ke
gburu kpakara nnwo mbom be murnu gharu o ghu
nnwo mbom ele Izireli. 29 Hite n'gkwnata ovu, rumu

Izireli wheru Osimini Ihie lele eli etekne, nga ele
[jipiti pioru ma be whe, mini riri be.

30 Hite n'okwnata ovu, oghiri mkpo Jeriko
dnarny, nga ele Izireli gbaru a gburugburu gbochi
€sau.

31Hite n'okwnata ovu, nwerinya ewhere Rehabu
ziri budnu, be gbukotala ya nu ele irno Chiokike,
kwnornu nu o tugwaru ele znernu o nyokahia eli
wam.

32 Ndaa nhne me jookwu, kwnornu nu ige
zila me jookwu nhne gbasiri Gidioni, nu Baraki,
nu Samsini, nu Jefita, nu Devidi nu Sameli, nu
kpakara ele owhnurninya. 33 Ele hiri n'okwnata
ovu lugbu eli-eze, rnu ernu gma, nahia mkwna,
kpusni gnu odum, 34 kpachni bekwnu noonwu
onwu, ghanahoru ama-ggwnu, be nwée rikne, kovu
be ghoru ele dikne, ele dikne n'ggwnu, chihala ele
ogwnu eli berere. 35 Ele rinya nahiaru ele ke be hiri
n'enwu lizo. Be taru ele berere awhnuwhnu, kovu
be kwéle be dohia be, ma be lizo n'enwu ke ka mma.
36 Be mernu ele berere nhne rumu, pnia be hna,
owe, be knernu ele berere eriri, yisi be n'ikelu.

37Be turu be akaworugwu, be kwobiri be ebo, be
jiri ama-ogwnu gbu be, be woru akpukpo owu nu
atnurnu ghbaghari, be gho ele mboni, be kpakna be
ehni, megidne be.

38Ele owa kwésile ele ka. Be gagharilele ele nwée
oro n'eli-ikpa nu rugwu mati, be wuru nu rime
mkpewu nu onunu eli.

39 Kpakara ele ka nwernu otnutnu gma kwnornu
n'okwnata ovu be, kovu be ndhiage mkwna wam.
40 Chiokike bitannu ai nhne ka mma. Chiokike

mernu ma ai nu be zukota, ma a buru ele zuru ozu
n'otu.

12

Chiokike naapnja rumu a
nhne

1 Kam kpayary, hne a nwernu agida ele akebne
gbaru ai ghurugburu, a tuwhu kpakara nhne ke
noobnosni ai nu mmehie ke naatakwnusi n'ehni
ai, ma a gweru okasi mkpoma gba eso ke zi ai
nu ruwhnu. 2 A neelegidne Jizosi anya, nye turu
ntu-eli nu nye mekwakworu gkwnata ovu ai. Nye
kwnornu ovu 0so n'gnu ke zi a nu ruwhnu li nhne
igbugbu ke ogba, gweme iwhnerne, o daziri eli
kitna n'akarikwnunga ngadna eze Chiokike. 3 Anu
tule nhne gbasiri nye wam ke liri nhne ighugbu ke
ogba nu omegidne ke ele mmehie, rikne bo gwu
any, anu dna n'apna. 4 Ny rime ggwnu any noolu
megidne mmehie, anu yo¢oluge ogwnu du n'owusa
Ovnarna anu n'enwu. 5 Anu chezuru ikwu-onu okasi
ovu wam ke Chiokike nookwu anu lele rumu,
“Nnwo m, ilédna 0do aka nu nsni ke Jihova anya,

ovu lakwadia any mini nga o bighoru anu.
6 Kwnornu nu Jihova naata ele 0 whnurnu n'anya
awhnuwhnu,
naapnia nye obula 0 kwuru nnwo a nhne.”

7 Anu nabnarnu awhnuwhnu anu naata lele odo
aka nu nsni ke nda ngodo rumu a. Anu whnulele
nnwo ke nda azangodoakanunsnisa? 80 burunu
Chiokike za ngodo anu aka nu nsni lele ele berere,
any buo rumu a, kovu any bu rumu gyi. 9 Nda ai
k'owa ngodo ai aka nu nsni, a noobnonu be nsni. A
kwesiri o bnonu Nda ai ke enine ai nsni karukwo

ma a ziri budnu. 10 Nda ai k'owa naapnia ai nhne
ige mati n'ovu gso n'gnu be, kovu Chiokike naapnia
ali nhne kwnornu mbnarna ke ai, ma a snornu a
kehia 0zi nso a. 11 Q za odo aka nu nsni obula ke
nooso 0so n'ige wam, kovu ¢ zi ighughu. Omekwo,
0 mipiya ezi mkpuru ke ome mma nu udno nurime
ele gawheru nu rime a.

12 Kam kpayary, anu mee aka ke dnarnu adna
lizo nu mkpnerne ochi ke nwée rikne gwuzoru
kwem. 13 Anu zne izne n'apna ke snirni asni 9 zi
ele nweée ochi ba dna n'apna, tnunuma, be gwo be.

O do aka nu nsni

14 Gbali ma ji nu kpakara ele badnu ziri n'udno,
ziri masi nsg, kwnornu nu ¢ z& nye joowhnu
Chiokike anya su 0 zila nsg. 15 Anu whnu nu o
za nye dnahalaru n'oru ke Chiokike. O zi nye
nu lele egwnugwnu luga nlulu n'esilawuru anu ke
joovuyanu anu mkpa, hite nu a mejo agida badnu.
16 Anu whnu nu 0 za nye neeme Qyi mobu nye
za ngosonu Chiokike anya lele Isg, nye kwnornu
otu mgha wiri re gnodi gpnarna a. 17 Any mahiaru,
omekwo, o pioru 0 nahoru ngozi nda a, oghere zila
kwnornu nu o nwée rikne ghanwo nhne o mernu,
0 bu n'ezi nu o jiri anya-mini ekwna piosi ngozi
wam rikne.

18 Anu vaduge nurugwu ke anu jeemetu aka, lele
rugwu Saina ke neerne bekwnu, nu ochichiri, okne
ogwnu nu okne ruwhere, 19 nu odidna ke gkwodu
nu odidna nkoli ke ele nurnu a, riasno nkoli wam
kwuma berere. 20 Kwnornu nu be gwuzolige iwu
wam ke kary, “O bubedi anghia vadu rugwu wam
metu a aka, be gweru ara tugbu a.” 21 Nhne Mozizi

whnurnu zi okne ogwnu, ¢ kaa, “Ogwnu turu m,
ehni ngoznu m biri biri.”

22 Kovu any vaduru rugwu Zayoni, bu Jeruselem
ke ohgwe eli-ohna ke Chiokike ke zi budnu, nu ele
enine izi, 0 zd nye noogwnuli Qonu, ele neetne eri
onwudna. 23 Anu vadulem ggbako Chiokike ke rumu
be beru gsno muy, ele be gbaru rewhna be n'oligwe,
vakwnusi masi Chiokike, nye neekpe kpakara ele
badnu ikpe, nu enine ke ele ome mma zuru ozu.
24 Any vakwnusiri Jizgsi, nye ibno ke ggba-njo-ehni
ikne, nu gvnarna ke owhesa, ke nookwu nhne ke ka
mma kakwo gvnarna Ebeli.

25 Anya du anu eli, anu whnu nu anu ghdrula
0 nurnu nhne nye wam nookwu. O buru nu ikpe
marnu ele wam bnoéne nsni nhne nye wam zi
noodo be aka nu nsni n'owa kwuru, ndaa kpa a
jaagbanahoru, ¢ buru ny a bnoéne nsni nhne nye
wam zi n'oligwe noodo ai aka nu nsni nookwu?
26 Nkoli a mernu owa znu biri biri n'ige wam,
kovu kitna, 0 kweru mkwna kaa, “Berere kwno, m
jeeme ¢ buo owa kpoi znu biri biri, kovu oligwe
masi.” 27 “Berere kwno” neegesi nu o jeegweme
kpakara nhne ngoznu biri biri bu nhne be keru
eke, ma nhne ke za ngoznu biri biri gwuzosi rikne.

28 Hne a nanahoru eli-eze ke zd ngoznu biri biri, a
tunu Chiokike mmamma, kwnakwu a kpa 0 jooso
a n'onu, nU ogwnu nu gso anya. 29 Kwnornu nu
Chiokike bu bekwnu neerne erne.

13

Kpa be wu budnu
jaamasi Chiokike

1 Any ngowhnu ehni any n'anya lele rumu nda.
2 Anu chézu elekota ele izne, kwnornu nu agwna
badnu lekotaru enine izi hne be maa. 3 Anu chen-
wanya ele zi n'ikelu lele nu anu nu be zi n'ikelu.
Anu chenwanya ele naata awhnuwhnu lele nu anu
nu be sno naata awhnuwhnu.

4 Anu sobisinu 0lulu nzi nu nnwerne. Anu méru
Okpata nzi nu nnwerne kwnornu nu Chiokike
jeekpe ele neeme Qyi nu ele ewhere ikpe. 5 Anu
kwé owhnun'anya iwai neechi mkpgma any, nhne
anu nwernu ji anu ruwho, kwnornu nuy Chiokike
karuy,

“M jaaghasa anuy riaria,
m jaasa anu aka riaria.”
6 Kam kpayaruy, a ji ovu siri rikne kaa,
“Jihova bu nye neenyinu m aka,
ogwnu za nootu m nhne badnu jeeme m.”

7 Anu chenwanya ele risi anu wheru ewhe, ele
kwunnu anu ikwu-onu Chiokike, kpa be wuru
budnu be, kpa be nwurnu enwu, anu snornu
okwnata ovu be. 8]izosi Karaisi zi kpa 0 zi, ekile, tna,
du okwnukokwnu.

9 Anu kwékwadiaiznizniikne obula ziichne ichne
kwnapu anu n'apna. Q ka mma mkpoma ai gwu-
zosirikne n'oru Chiokike, 0 bilo nu omen'eli wiri zi
ichne ichne ke za naabnanu ele neeri a mbnarna
obula. 10 A nwernu ojo ke ele naakwa ariohna
n'Oro-Eka Nso nwée rikne ri nhne zi nu olu a.

11 Kwnornu nu nye risi ariohna neegwebna
ovnarna anohia be ghuru lele ariohna mmehie nu
rime Hne Kakwo NsoQ, kovu be nookporne gkpna
anghia wam bekwnu n'aznu eli-ohna. 12 Kam kpa-
yaruy, Jizosi taru awhnuwhnu n'aznu eli-ghna ma o

gweru Qvnarna a bita ele badnuy nsg. 13 Ngwa ma a
znekwnusi a n'aznu eli-ohna vuru masi iwhnerne
a. 14 Kwnornu nu a nwée eli-ohna ke jaadazigidne
hna, kovu a neele anya eli ke naava nu ruwhnu.

15 Ngwa ma a znarni Chiokike ige obula, ma 0
buru ariohna hite nu Jizgsi, ka bu nhne nkesi ke hi
ain'ovu, hite n'onu nookwuhia nu ¢ bu Nyenwe ai.
16 Anu chenwanya, neeme nhne gma ya nu neekesi
ele badnu nhne anu nwernu, kam bu ariohna ke
nooso Chiokike ovu n'onu. 17 Anu bno nsni, anu
bita ehni anu nu mkpururu ele risi any, kwnornu
nu be neelegidne anu anya lele ele jaasa ajiji nu
ruwhnu Chiokike, ma be rnu ernu be n'ovu gma, 0
blflo1 nu ovu owe ehni, ke za bnanu anu mbnarna
obula.

Obekwu ikwu ipne-aznu

18 Any kpenu ai okpukpe. A magwuy nu ovu aj zi
richna kwnornu nu a pioru o mee nhne buru gma
ige obula. 19 M naariasno anu kpenu m okpukpe ma
m vakwnusi m anu wara wara.

20 Kitna, Chiokike udno nye mernu Nyenwe
ai Jizosi hi n'enwu lizo, nye bu Okne Nye Znu
Atnurnu wam, hite n'ovnarna Qgba-njo-ehni kwo
okwo, 21 nyee anuy kpakara nhne buru gma o mee
echiche a. O gwerumasiai mee nhne masiri a, hite
nu Jizosi Karaisi nye nwe igwugwu gkwnukokwnu.
Amim.

22 Rumu nda m, anu bno nsni n'ikwu-onu ezni
ke me kwuru, kwnornu nu gkwukwo me gbaru za
ogologo.

23 Any mahia ny nnwo nda ai Timoti whuyalam
n'ikelu. O buru g vangwa ngwa, me nu a joosno va
lekasi anu.

24 Any bekwu kpakara ele risi anu nu kpakara
rumu Chiokike. Ele Itali neebekwu anu.

25 Oru Chiokike dazinu kpakara anu.

